
Tuhaqtitauhainnaqtukhaq 

Kavamatkut Nunavunmi ukualu Kanadami Havagviini 

Napaaqtuqarnirmi Ikualaaqtuliqijitkut havagvia 

naunaijaqtaat napaaqtuqarnirmik ikualaarnirmun 

havaqatigiigutikhait 

Immaktirvia 8, 2026 (Iqaluit, Nunavut) – Kavamatkut Nunavunmi ukualu Canadian 

Interagency Forest Fire Centre (CIFFC) naunaijaqtaat Nunavunmi ilauqtigiingnirmun 

ukununga CIFFCkunun, ihuaqhijuumirutijuq aviktuqhimajumi pijaarnirmun 

upalungaijainirmun haffumunga, kiudjutigilugit, naamakhinirmunlu napaaqtuqarnirmun 

ikualaarnirmun. 

Taimaa CIFFCkunun ilaujut, Nunavut ataliqtuq tuqikhaqhimajunun havaqatigiingnirmun 

kanadami,aviktungniini, aviktuqhimajumilu napaaqtuqarnirmi timiujut havaqatigiiktut 

ikualaaqtailinirmun, mikhijuumirnirmun, upalungaiqhimanirmun, kiudjutigilugillu avatiini 

Kanadap. 

Una ilauqatigiingniq tunihijuq Nunavunmun pijaarnirmun ikajuqatigiingnirmun, 

auladjutinun ajuittiaqtunun, ilihaidjutit pijakhat hapkunuuna ICS Canada, unalu 

ikualaaqtailinirmun pinahuarutit imaatun FireSmartTM Kanada. Nunavut ikajungniaqtullu 

kanadami napaaqtuqarnirinun ikualaaqtuqarnirmun upalungaijautinun ukualu 

ihumaliurutinun-ihumaliurutit ilauqatigiingnikkut ukununga CIFFCkunun ataniqtuidjutinun 

timiujut. 

Taimaangugaluaq napaaqtuqarnirmun ikalaaqtuqaniq ingiraanin atuqtaungituq 

Nunavunmi, aalanguqtirnira avatiinun amigaiqjuumiqtuq ikualaaqtuqarniaqtut najugaini 

kinguani hulaqutiqangitut. Qanganuaq hulidjutit, ilaujuq una 2023 nuna ikualaaqtuq 

haniani Qingaup tamna pidjutaujuq qilamiunirmun ahinungaqtitinirmunlu, 

naunaijautaujuq akhuurutinun hakugikhijuumirnirmun aviktuqhimajumi 

upalungaiqhimaniq ukualu kiudjutit aktilaangit. 

“Ilauqatigiingniq hakununga Canadian Interagency Forest Fire Centre 

hakugikhijuumirutijuq Nunavunmun pijaarnirmun munaridjutinun nunallaanun avatiinunlu 

qanuriniit aulahimaaqtumik aalanguqtiqtut,” uqaqtuq Ministaa Nunallaani Ikajuqtiujunun 

Craig Simailak. “Una havaqatigiigut atadjutigijaqqut kanadap havaqatiiktunun 

ajuittiaqhimajunun ikajuutinunlu, pihimablugu Nunavut nipiqaqtuq qanuqtut 

napaaqtuqarnirmi ikaulaaqtuqarnirmun kiudjutit tuqikhaqtaujut avatiini nunaqjuap. 

Akhuungnaqtuq atugahaq havangnirmun mahulingainirmun ikajuqhugulu 

qajangnautikhaa Nunavunmiut.” 

“CIFFC quviahuktut tungahuktitugit Nunavut nutaat ilaujut havagvingmun. Kanadianmiut 

ilauqatigiiliqtut hinaanin hinaanun, tamainun qulit  aviktungniit ukuallu pingahut 

aviktungniit ilaujut nunami ikualaaqtuqaqnirmun tuqikhaidjutinun. Niruktugut hivumut 

iliqatigiingnirmun, uqautigilugit havaqatigiigutikhavut. Munariblugit nunallaat 

havaqatigiiktukhat akhuurutit, imaalu Nunavunmi ilaujut, Kanada attautimuuqhimajut 

kiudjutinun amigairjuumijut ikualaaqnikkut qanuriniit," uqaqtuq Aulapkaiji hapkununga 

Canadian Interagency Forest Fire Centre Kelsey Winter. 

Kavamatkut Nunavunmi aulahimaaqtumik havaqatigijait aviktuqhimajut, kanada ukualu 

nunallaani havaqatigiit hakugikhijuumirnirmun qilamiunirmun munaridjutit, 

ihuaqhijuuiqhugu tutqikhaidjutit ukualu ikajuutikhai nunallaat upalungaijaidjutinun avatiini 

Nunavut. 

